Amanda Acedo Suberbiola andreak galdera egin du Vianako Printzea Erakundea-Kultura eta Turismo Departamentuan Administrazioak herritarrei ematen dizkien zerbitzu publikoetako langileen eta baliabideen kudeaketari buruz.

Legebiltzarreko Erregelamenduko 113.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2010eko ekainaren 14ko 67. Nafarroako Parlamentuko Aldizkari Ofizialean.

Iruñean, 2010eko uztailaren 15ean

Lehendakaria: Elena Torres Miranda

ERANTZUNA

Socialistas del Parlamento de Navarra parlamentu-taldeko Amanda Acedo Suberviola andreak galdera bat (PES-565) aurkeztu zuen 2010eko ekainaren 1ean, Legebiltzarreko erregistroan. Hona erantzuna:

1.- Departamentuan, bi fundazio publikoren mendekoak diren zazpi langilek dute kokaleku fisikoa.

• Nafarroako Ondare Historikoa Zaintzeko Fundazioa.

• Ikus-entzunezko Arteen eta Zinematografiaren Nafarroako Institutua.

2.- Langileon esku jartzen diren bitarteko materialak dira, bi kasuetan, lokalak eta ahots- nahiz datu-konexioak.

Nafarroako Ondare Historikoa Zaintzeko Fundazioko langileek fundazioarenak diren altzariak eta ekipamendua erabiltzen dituzte.

Ikus-entzunezko Arteen eta Zinematografiaren Nafarroako Institutua fundazioko langileek departamentuarenak diren altzariak eta ekipamendua erabiltzen dituzte.

Bi kasuetan, material suntsigarria fundazioaren kontu da.

3. Nafarroako Ondare Historikoa Zaintzeko Fundazioko langileek, orokorrean, ez diete zuzeneko zerbitzurik ematen herritarrei, eta egiten duten lana da fundazioaren patronatuak –gobernu-organo gorena– onetsitako helburu fundazionalak betetzeko beharrezkoa gertatzen dena.

Ikus-entzunezko Arteen eta Zinematografiaren Nafarroako Institutua fundazioko langileek bai ematen diete zuzeneko zerbitzua herritarrei, laguntza deialdietan, zinemaldiekiko lankidetza ildoetan, produktoreekin, film commission batek berezkoak dituen eginkizunetan eta fundazioaren patronatuak –gobernu-organo gorena– onetsitako helburu fundazionalak betetzeko beharrezkoak diren guztietan.

4. Hauek dira lanpostuak:

• Nafarroako Ondare Historikoa Zaintzeko Fundazioa.

1 zuzendari-kudeatzaile

1 administrari

• Ikus-entzunezko Arteen eta Zinematografiaren Nafarroako Institutua.

1 zuzendari kudeatzaile

1 zuzendariorde

1 goi mailako teknikari, Navarra Film Commission-i atxikia

1 administrari

1 bekadun

Hori jakinarazten dizut Legebiltzarreko Erregelamenduan xedatutakoa betetzeko.

Iruñean, 2010eko uztailaren 5ean

